
 

ᐊᕐᕌᒍᑕᒫᖅ ᖃᐅᔨᓴᐃᓂᕐᒧᑦ ᐅᓂᑉᑳᖅ ᐅᕗᖓ::  

ᑲᓇᑕᒥᑦ ᓂᕐᔪᑎᓂᒃ ᐱᔨᑦᑎᕋᐅᔨᒃᑯᑦ ᐊᒥᓱᑦ ᐅᑭᐅᓄᑦ ᓚᐃᓴᓐᓯ multiyear licence NF-NR-2022-NU-002  
ᓄᓇᕗᒻᒥ ᖃᐅᔨᓴᐃᔨᒃᑯᑦ ᓚᐃᓴᓐᓯ licence 02 002 23R-M 
ᒪᐃᔭᐅᑉ ᐊᓪᓚᒡᕕᖓ, ᓱᓗᒃᕙᐃᑦ ACMC ᐊᒻᒪᓗ ᐆᒪᔪᕐᓂᐊᖅᑎᒃᑯᑦ, ᖃᐅᓱᐃᑦᑐᖅ, ᓄᓇᕗᑦ  
 

ᐱᓕᕆᐊᑉ ᑕᐃᔭᐅᓂᖓ: ᑕᓯᐅᑉ ᓯᑯᖓ ᑲᓇᑕᒥ ᐅᑭᐅᖅᑕᖅᑐᒥ ᖁᑦᑎᑦᑐᒥ 

ᑕᓯᐅᑉ ᓯᑯᖓ ᐱᒻᒪᕆᐊᓘᒻᒪᑦ ᐃᓚᒋᔭᐅᓪᓗᓂ ᓄᓇᐅᑉ ᖄᖓᓃᑦᑐᓄᑦ ᐊᒻᒪᓗ ᒫᓐᓇᕋᑖᖅ ᓂᕆᐅᒋᔭᐅᓕᕐᓯᒪᔪᓄᑦ ᐃᓱᒪᓇᕐᖓᑦ 
ᐅᑭᐅᖅᑕᖅᑐᒥ ᓇᒥᓕᒫᖅ ᓯᑯᖓ ᕿᓚᒥᐅᓂᕐᓴᖅ ᓯᑯᓯᒪᖃᑦᑕᓕᓛᕆᐊᖓ (20 - >100 days) ᐊᒻᒪᓗ ᐃᔾᔪᓂᖓ (0.3 - > 1 m) 
ᑕᐃᒫᑎᒋ ᐃᔾᔪᓂᖃᓛᕆᐊᖓ ᐊᕐᕌᒎᑉ ᖃᓂᒋᔭᖓᓂ 2100 [1]. ᑎᑎᕋᖅᑕᐅᓯᒪᔪᑦ ᐊᓯᔾᔨᕐᓂᐅᔪᑦ ᓯᑯᒋᕙᑦᑕᖓᓂ ᐅᑭᐅᖅᑕᖅᑑᑉ 
ᑕᓯᖏᓐᓂ ᑎᑎᕋᖅᑕᐅᔭᕇᕐᓯᒪᒻᒪᑕ ᐊᕐᕌᒍᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ. ᑕᒫᓂ ᒪᕐᕈᓕᕿᒥ (ᓄᓇᕗᑦ), ᐃᖅᑲᓇᐃᔮᖑᕋᑖᕐᓯᒪᔪᑦ 
ᐃᓱᒪᓇᕐᖓᑕ ᓯᑯᓯᒪᑯᑖᙱᓂᕐᓴᐅᖃᑦᑕᓕᕐᓂᖓᓂᒃ ᖃᐅᓱᐃᑦᑑᑉ ᑕᓯᖓᓂ Resolute Lake 1960ᖏᓐᓂᓂᑦ [4], ᐊᒻᒪᓗ 
ᒫᓐᓇᕋᑖᖑᓯᒪᔪᖅ ᑕᒪᔅᓱᒪ ᒥᔅᓵᓄᑦ ᑎᑎᖅᑲᐃᑦ ᑕᑯᔭᔅᓴᐅᒥᒻᒪᑕ ᓯᑰᑉ ᐃᔾᔪᓂᖓ ᒥᑭᓪᓕᕙᓪᓕᕐᓯᒪᓂᖓᓂᒃ ᐃᒪᓐᓇᑎᒋ ~50 cm 
ᑕᐃᒫᑎᒋ ᒥᑭᓪᓕᕙᓪᓕᕐᓯᒪᓂᖃᓕᕇᖅᑐᖅ ᒥᑭᔪᒥ ᖁᑦᑎᑦᑑᑉ ᑕᓯᖓᓂ (Small Lake) ᑕᑯᓪᓗᒋᑦ ᓴᓂᐊᓂ 1980ᓕᓴᐃᑦ 
ᐱᒋᐊᙵᕐᓂᖏᓐᓂ. ᐊᓯᔾᔨᐸᓪᓕᐊᑎᓪᓗᒍ ᑕᒪᓐᓇ, ᑐᑭᓯᔭᐅᔭᕆᐊᓖᑦ ᐊᑑᑎᓂᖏᑦ ᐊᒻᒪᓗ ᖃᓄᖅ ᐃᒪᖅ/ᐊᐅᓚᓂᖓᓗ 
ᐋᖅᑭᓯᒪᓂᖃᖃᑦᑕᕐᒪᖔᖅ ᐊᒻᒪᓗ ᐊᑑᑎᓂᖃᖃᑦᑕᕐᒪᖔᖅ ᐊᓯᖏᓐᓄᑦ ᖃᐅᔨᓴᕈᑕᐅᕙᑦᑐᓄᑦ (ᓲᕐᓗ ᒪᑯᐊ ᐆᒪᓂᓖᑦ, ᐃᒪᖓ ᑕᓯᐅᑉ, 
ᐃᖏᕐᕋᖃᑦᑕᕐᓂᖓ). ᐱᔾᔪᑕᐅᓗᐊᕐᒥᔪᕐᓕ ᖁᑦᑎᑦᑐᒥ ᐊᑑᑎᓂᕆᕙᑦᑕᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᑕᓯᕐᒥᐅᑕᐃᑦ ᐆᒪᔪᑦ (ᓲᕐᓗ 
ᐃᖃᓗᒃᐲᑦ) ᓯᑯᖃᑦᑕᖏᓐᓂᕐᓴᐅᓕᖅᑲᑦ ᑕᓯᕐᓂᑦ ᐊᑑᑎᓂᖃᕐᓂᐊᒥᒻᒪᑦ ᑕᓯᐅᑉ ᐊᖏᓂᖓᓂᒃ ᓲᕐᓗ ᖃᐅᒪᓂᕆᕙᑦᑕᖓ ᓯᑯᒃᑯᑦ, 
ᐊᑯᓂᐅᓂᕐᓴᖅ ᐃᒪᐅᖃᑦᑕᓕᖅᑲᑦ, ᐊᒻᒪᓗ ᐃᓘᓐᓇᖓᓂ ᐃᒪᖓᑕ ᓂᓪᓕᓇᕐᓂᖓ/ᐆᓇᕐᓂᖓ ᐱᕙᓪᓕᐊᑎᓪᓗᒍ. ᓄᓇᒥ ᓯᑰᑉ 
ᑕᐅᑐᑦᑕᐅᖃᑦᑕᕐᓂᖓ ᑲᓇᑕᒥ ᓄᖅᑲᐅᔾᔭᐅᓂᑰᒻᒪᑦ 1990 ᖃᓂᒋᔭᖓᓂ, ᐊᒻᒪᓗ ᒫᓐᓇᕋᑖᖑᓯᒪᔪᖅ ᓯᑯᖃᑦᑕᕐᓂᖓᑕ ᐊᓯᔾᔨᕐᓂᖓ 
ᑎᑎᕋᖅᑕᐅᓯᒪᓗᐊᕐᖓᑕ ᐊᒻᒪᓗ ᑎᑎᖅᑲᖁᑎᓂᑦ ᓄᐊᑕᐅᓯᒪᔪᓂᑦ ᐊᑐᖅᑐᑎᒃ ᐊᒻᒪᓗ ᓇᔫᑎᙱᒃᑲᓗᐊᑐᑎᒃ ᐅᖓᓯᑦᑐᒥᒃ 
ᖃᐅᔨᓴᐅᑎᖃᖅᑐᑎᒃ. ᖃᐅᔨᓴᕐᓂᐊᕐᓗᒋᑦ ᐊᓯᔾᔨᕐᓂᐅᔪᑦ, ᐊᒻᒪᓗ ᓇᓗᓇᐃᑦᑎᐊᓂᐊᕐᖓᑕ ᖃᐅᔨᓴᕈᑕᐅᕙᑦᑐᑦ ᐊᒻᒪᓗ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐊᖑᕙᑦᑐᑦ, ᑕᓯᐅᑉ ᓯᑯᖓᑕ ᒥᔅᓵᓄᑦ ᑎᑎᖅᑲᐃᑦ ᑲᓇᑕᒥ ᓄᐊᑕᐅᒻᒪᑕ ᓇᒥᓕᒫᖅ ᓯᕿᓂᕐᒥᐅᓂᑦ 
ᐅᑭᐅᖅᑕᖅᑐᒨᖓᔪᒥᑦ Hᐊᓕᕗᑕᓐ ᐋᓐᑎᐅᕆᐅᒥ (ᕿᑎᖓᓂ) ᑕᒪᐅᖓ ᓇᓄᐃᑦ ᐃᑎᓪᓕᖓᓄᑦ ᑲᓇᑕᒥ ᐆᒪᔪᖃᕐᕕᒃ ᐊᒻᒪᓗ ᖃᐅᓱᑦᑐᕐᒧᑦ 
(ᖁᑦᑎᑦᑐᒥ). ᑕᒪᔅᓱᒪ ᒥᔅᓵᓄᑦ ᑎᑎᖅᑲᐃᑦ ᐊᑐᖅᑕᐅᒻᒪᑕ ᐋᖅᑭᒋᐊᕐᓯᒍᑕᐅᕙᓪᓕᐊᓪᓗᑎᒃ ᐊᑑᑎᓂᕆᕙᑦᑕᖓᓂᒃ ᐊᐱᓯᒪᖃᑦᑕᕐᓂᖓᑕ 
ᖃᐅᔨᓴᖅᑕᐅᔪᒧᑦ ᓯᑯᓯᒪᖃᑦᑕᕐᓂᖓᑕ ᐃᔾᔪᓂᖓᓄᑦ; ᑕᒪᓐᓇᑐᐊᖅ ᖃᐅᔨᓴᖅᑕᐅᓯᒪᓂᕐᖓᑦ ᖃᓄᑎᒋ ᐊᑯᓂᐅᑎᒋᔪᒥᒃ 
ᓯᑯᐃᕐᓯᒪᖃᑦᑕᕐᒪᖔᖅ ᐊᑦᑐᖅᑕᐅᓯᒪᒻᒪᖓᖅ ᖃᓄᐃᓕᖓᓄᑦ/ᖃᓄᑎᒋᓗ ᐊᖏᔫᑎᓄᖓᓄᑦ ᑕᓯᐅᑉ; ᐊᒻᒪᓗ ᐅᔾᔨᕐᓇᕐᓯᑎᒍᒪᓪᓗᒋᑦ 
ᐊᔾᔨᒌᙱᓐᓂᖏᑦ ᑕᒫᓂ ᐅᑭᐅᖅᑕᖅᑐᒥ ᐊᒻᒪᓗ ᕿᑎᖓᓂᐅᓂᕐᓴᖅ ᓯᑯᓯᒪᖃᑦᑕᕐᓂᖓ.   

ᐱᔪᖕᓇᖅᑎᑦᑎᔪᖅ ᐳᒥᑦᒥᒃ ᐊᑎᖓ ᐊᒻᒪᓗ ᖃᐅᔨᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᖏᑦ: 

ᓘᒃᑖᖅ ᓘᕋ ᐳᕋᐅᓐ Dr. Laura Brown 
ᐅᔭᖅᖃᓕᕆᔨᒃᑯᑦ, ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐ ᒥᓯᓵᒐ  
3359 Mississauga Rd N, Mississauga, ON L5L 1C6 
lc.brown@utoronto.ca 
 
2023 ᖃᐅᔨᓴᐃᔩᑦ:   
ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐ: ᓘᕋ ᐳᕋᐅᓐ (Laura Brown), ᐱᕆᐋᓇ ᓖᓐ (Brianna Lane), ᐊᓕᒃᓯᔅ ᕈᐊᐱᓐᓴᓐ (Alexis Robinson), ᓄᐊ 
ᐸᑲᓪ (Noah Bacal) 
ᐃᖅᖃᓇᐃᔭᖅᑏᑦ ᓇᓄᐃᑦ ᐃᑎᓪᓕᖓ NWA-ᒧᐊᓚᐅᖅᑐᑦ ᐋᒡᔪᓕᕐᕕᒃ (ᐋᒋᓯ) 2022-ᒥᑦ: ᓘᕋ ᐳᕋᐅᓐ (Laura Brown), ᑎᐊᐱ ᐃᖃᓗᒃ 
(Debbie Iqaluk), ᐱᕆᐋᓇ ᓖᓐ (Brianna Lane), ᓄᐊ ᐸᑲᓪ (Noah Bacal) ᐊᒻᒪᓗ ᑎᖕᒥᓲᖅᑏᑦ 
 

ᐅᑉᓗᖅ ᐊᒻᒪᓗ ᐊᑯᓂᐅᑎᒋᓂᖓ ᖃᐅᔨᓴᐃᓂᐅᑉ NWA-ᒥᑦ: 

mailto:lc.brown@utoronto.ca


 

ᖃᐅᔨᓴᐃᑉᓗᑕ ᑕᑯᔭᖅᑐᐃᓂᕆᓚᐅᖅᑕᕗᑦ ᓇᓄᐃᑦ ᐃᑎᓪᓕᖓ ᑲᓇᑕᒥᑦ ᓂᕐᔪᑎᖃᕐᕕᐅᔪᖅ 2023-ᒥᑦ ᐊᑯᓪᓕᕈᕐᕕᒃ 5-ᒥᐅᓚᐅᖅᑐᖅ 
(ᐱᖓᓱᐃᑦ ᐃᑲᕐᕋᐃᑦ ᖃᓂᑖᓂᑦ). 

ᐃᖏᕐᕋᔾᔪᑏᑦ ᐊᒻᒪᓗ ᐊᑉᖁᑎᒋᔭᐅᔪᑦ NWA-ᒥᑦ:  

ᖃᖓᑕᓲᒃᑯᑦ ᐊᑉᖁᑎᒋᔭᐅᓚᑦᑖᖅᑐᖅ ᑎᑎᕋᐅᓯᐅᓚᐅᖏᑦᑐᖅ ᖃᐅᓱᐃᑦᑐᒥᑦ ᓇᓄᐃᑦ ᐃᑎᓪᓕᖓᓄᙵᐅᑉᓗᑎᒃ.  ᐊᑯᓪᓕᕈᕐᕕᖕᒥᑦ, ᒥᑭᔪᖅ 
ᖃᖓᑕᓲᒃᑯᑦ ᐊᐅᓪᓚᓚᐅᖅᑐᒍᑦ ᐊᒻᒪᓗ ᒥᖦᖢᑕ ᓴᓂᐊᓄᑦ ᐃᒡᓗᕐᔪᐊᕋᓛᑉ ᐱᓕᕆᐊᕆᓂᐊᕐᓗᒍ ᓯᓚᓕᕆᕝᕕᒃ ᐊᒻᒪᓗ ᓯᑕᒪᓂᒃ ᐊᒃᓴᓗᐊᓕᖕᒥᑦ 
ᕼᐋᓐᑕᒥᑦ ᐊᑐᖅᖢᑕ ᒥᑭᑦᑐᖅ ᐊᔾᔨᓕᐊᕈᑎ ᐱᓚᐅᖅᑕᕗᑦ ᖃᓂᑕᖓᓂᑦ (Hunting Camp) ᑕᓯᐅᑉ ᐃᓂᓪᓗᐊᖓ ᐅᓇ  (75.73N, 
98.42W) (ᐊᔾᔨ 1).   

 

ᓇᐃᓈᖅᓯᒪᔪᑦ ᖃᓄᐃᓕᐅᕐᓃᑦ:  

ᐅᑭᐅᖑᔪᖅ, ᐱᓕᕆᐊᖃᖃᑎᒋᓚᐅᖅᑕᕗᑦ ᑕᓪᓕᒪᐅᓚᐅᖅᑐᑦ: ᓘᕋ ᐳᕋᐅᓐ, ᐳᕆᐊᓇ ᓖᓐ (MSc ᐃᓕᓴᖅᑎ, ᐅᑭᐅᖅ 2), ᐊᓕᒃᓯᔅ ᕈᐊᐱᓐᓴᓐ 
(ᐃᖢᐊᖅᓴᐃᔨᐅᓂᕐᒧᑦ ᐃᓕᓴᖅᑎ, ᐅᑭᐅᖅ 6), ᓄᐊ ᐸᑲᓪ (MSc ᐃᓕᓴᖅᑎ, ᐅᑭᐅᖅ 2), ᐊᒻᒪᓗ ᑎᐊᐱ ᐃᖃᓗᒃ. 13 ᐅᑉᓗᓂᑦ (ᓄᕐᕋᐃᑦ 16-18) 
ᐊᒻᒪᓗᒃᑲᓐᓂᖅ 13 ᐅᑉᓗᓂᑦ (ᐊᑯᓪᓕᕈᕐᕕᒃ 3-16) ᐱᓕᕆᓚᐅᖅᑐᒍᑦ PCSP-ᒥᑦ ᖃᐅᓱᐃᑦᑐᒥᑦ, ᐊᑕᐅᓰᖅᖢᑕ ᓄᖅᖃᕐᕕᒋᓚᐅᐱᓪᓚᒃᖢᒍ 
ᓇᓄᐃᑦ ᐃᑎᓪᓚᖓ, ᐹᑑᔅ ᕿᑭᖅᑕᖅ ᐱᖁᑏᑦ ᐱᓕᕆᐊᕆᓂᐊᕐᓗᒋᑦ. 

ᑯᐊᓐᐅᐊᓕᔅ ᕿᑭᖅᑕᖅ:  

ᓄᕐᕋᐃᑦᒥᑦ, ᐆᒃᑐᕋᓚᐅᖅᑕᕗᑦ ᐊᐳᑎᐅᑉ ᖃᓄᐃᓐᓂᖏᑦ ᐊᒻᒪᓗ ᓯᑯᐃᑦ ᐃᑉᔪᑎᒋᓂᖏᑦ ᖃᐅᓱᐃᑦᑐᒥᑦ, ᒥᑭᑦᑐᖅ (Small), ᒥᕆᑕ (Meretta), 
ᑦᓵ (Char), ᐅᐊᖕᓇᖅ (North) ᐊᒻᒪᓗ ᖄᒥᑦ (Plateau) ᑕᓯᕐᓂᑦ ᖃᓂᑕᖓᓃᑦᑐᓂᒃ ᖃᐅᓱᐃᑦᑑᑉ. ᒥᑭᔪᒃᑯᑦ ᑎᖕᒥᓲᒃᑯᑦ ᐃᓕᓄᐊ, ᓲᕕᔭ ᐊᒻᒪᓗ 
ᓘᕋ ᑕᓯᕐᓄᙵᐅᓚᐅᕐᒥᔪᒍᑦ. ᐊᑐᓚᐅᖅᑐᒍᑦ ᒪᕐᕉᖕᓂᒃ ᒥᑭᔫᖕᓂᑦ 2” ᓯᑯᒥᑦ ᐃᑰᑕᓂᒃ ᐃᓕᓯᒪᑉᓗᑎᒃ ᓴᕕᒐᐅᔭᖃᙱᑦᑐᖅ ᐃᑰᑕᕐᒧᑦ 
ᐆᒃᑐᕋᕐᓂᐊᕐᓗᒍ ᓯᑰᑉ ᐃᑉᔪᓂᖓ ᐊᒻᒪᓗ ᖃᐅᔨᓚᐅᖅᑐᒍᑦ ᐊᒥᓱᑦ ᐊᑕᐅᓯᙳᖅᖢᒋᑦ ᓯᑯᐃᑦ ᐃᑉᔪᓂᖏᑦ ᖃᓂᑖᓂᑦ ᕆᐊᓴᓘᑦ (Resolute) 
ᑕᓯᕐᒥᑦ ᐊᔾᔨᕐᓚᒋᓚᐅᖅᑕᖏᑦ ᐊᕐᕌᓂᒥᑦ 2.16 ᒦᑕᐃᑦ, ᐊᒻᒪᓗ ᑕᒃᐹᓂᒃᑲᓐᓂᖅ ᑯᐊᓐᐅᐊᓕᔅ ᕿᑭᖅᑕᒥᑦ ᓯᑯᖓ ᓵᓐᓂᖅᓴᑲᓪᓚᐅᓚᐅᖅᑐᖅ ᓘᕋ 
ᑕᓯᕐᓂᑦ ᐃᑰᑕᐃᕝᕕᒋᓚᐅᖅᑕᕗᑦ 1.67 ᒦᑕᑐᐃᓐᓇᐅᑉᓗᑎᒃ (ᑕᐃᑲᓂ ᓯᑯᖏᑦ ᐊᐳᑎᓕᒻᒪᕆᐅᓚᐅᕐᒪᑕ).  ᐱᓕᕆᖃᑎᒋᓚᐅᖅᑕᕗᑦ ᓘᒃᑖᖅ 
ᑳᑐᕆᓐ ᔨᕌᕐᑦ ᐱᓕᕆᐊᖓᓄᑦ ᑲᑎᑦᑎᓂᐊᕐᓗᑕᑦᑕᐅᖅ ᓯᑯᐃᑦ ᐃᑉᔪᓂᖏᓐᓂᒃ ᐆᒃᑐᕋᖅᑕᐅᔪᓂᒃ.   

ᐊᑯᓪᓕᕈᕐᕕᖕᒥᑦ ᐅᑎᖅᑎᓚᐅᖅᑕᕗᑦ ᓯᑯᐃᑦ ᐃᑉᔪᓂᖏᓐᓂᑦ ᖃᐅᔨᓴᐃᔾᔪᑎ ᒥᑭᑦᑐᖅ (Small) ᑕᓯᕐᒥᑦ: ᑎᑎᕋᐃᓚᐅᖅᑐᖅ ᐅᑭᐅᑉ 
ᐃᓚᖓᓂᓗᒃᑖᖅ ᓯᑰᑉ ᐃᑉᔪᓂᖓᓂᑦ ᐊᒻᒪᓗ ᓇᓗᓇᐃᖅᓯᓚᐅᖅᑐᖅ ᓯᑯ 30 ᓴᓐᑎᒦᑕᓪᓗᐊᓂᒃ ᓵᓐᓂᖅᓴᐅᓚᐅᖅᑐᖅ ᐅᐊᖕᓇᖅᐸᓯᖓᓂᑦ ᒥᑭᑦᑐᖅ 
(Small) ᑕᓯᐅᑉ ᐃᑎᓂᖅᓴᐅᔪᒥᑦ ᐊᐳᑎᒥᑦ ᑕᐅᑐᖔᖅᖢᒍ ᓂᒋᖅᐸᓯᐊᓂᑦ ᐃᓱᐊᓃᑦᑐᒥᑦ. ᖃᕆᑕᐅᔭᒃᑯᑦ ᐱᓚᐅᕐᒥᔪᒍᑦ ᐊᒻᒪᓗ ᐋᖅᕿᒃᖢᒋᑦ 
ᐃᓚᖏᑦ ᖃᓂᑦᑐᒥᑦ ᑕᓯᕐᒥᑦ ᓯᑯᒥᑦ ᐊᔾᔨᓕᐅᕈᑎᓂᒃ ᐊᕐᕌᒍᒥᑦ ᐊᑐᖅᑕᐅᓂᐊᕐᓗᑎᒃ. ᑭᓯᐊᓂ, ᐊᔾᔨᓕᐅᕈᑏᑦ ᐅᐊᖕᓇᖅ (North) ᑕᓯᕐᒥᑦ ᐊᒻᒪᓗ 
ᕆᐊᓴᓘᑦ (Resolute) ᑕᓯᕐᒥᑦ ᐊᔪᓕᓚᐅᖅᑐᑦ ᐊᒻᒪᓗ ᐊᒥᓱᐃᑦ ᓈᓴᐅᑏᑦ/ᑎᑎᖅᖃᐃᑦ ᐊᓯᐅᔨᔭᐅᑉᓗᑎᒃ. ᖃᕆᑕᐅᔭᒃᑯᑦ ᐱᔪᖕᓇᓚᐅᖏᑕᕗᑦ 
ᐊᒻᒪᓗ ᐱᓕᕆᐊᕆᓗᒋᑦ ᐊᔾᔨᓕᐅᕈᑏᑦ ᐃᓕᔭᐅᓚᐅᖅᑐᑦ 2022-ᒥᑦ ᐊᒥᑦᑐᖅ, ᓲᕕᐊ, ᓘᕋ ᐊᒻᒪᓗ ᐊᓕᓄᐊ ᑕᓯᕐᓂᑦ (ᐊᔾᔨ 2) ᖁᓕᒥᒎᓕᖕᒥᑦ 
ᒪᓂᒪᔪᖃᓚᐅᖏᒻᒪᑦ.  ᐊᔾᔨᓕᐅᕈᑏᑦ ᐅᐊᖕᓇᖅᐸᓯᐊᓂᑦ ᐱᖓᖕᓇᖅᐸᓯᐊᓃᑦᑐᑦ ᑕᓯᕐᓂᑦ, ᑲᓇᖕᓇᒧᙵᐅᑉᓗᑎᒃ ᐱᓂᐊᕐᓗᒋᑦ ᑕᓯᕐᒦᑦᑐᑦ. 
ᑭᓇᑐᐃᓐᓇᖅ ᑕᐅᕙᓃᓐᓇᔭᖅᐸᑦ ᐊᔾᔨᓕᐅᕈᑎᓕᖕᓂᑦ ᐅᑭᐅᖑᑎᓪᓗᒍ, ᖁᕕᐊᓇᕋᔭᖅᑐᖅ ᖃᐅᔨᑎᑕᐅᔪᖕᓇᕈᑉᑕ ᑕᐃᒪᐅᖕᒪᖔᑕ ᓱᓕ ᐊᒻᒪᓗ 

               

ᐊᔾᔨ 1. ᐃᓂᖓ ᓄᓇᓕᕝᕕᐅᔫᑉ ᐊᒻᒪᓗ ᐱᓕᕆᐊᖃᕐᕕᐅᔪᑦ NWA-ᒥᑦ.  



 

ᑕᐃᒪᐅᒃᐸᑕ, ᖁᕕᐊᓇᕋᔭᕐᒥᔪᖅ ᖃᐅᔨᑎᑕᐅᓗᓂ ᑎᐊᐱ ᐃᖃᓗᒃ, ᖃᕆᑕᐅᔭᒃᑯᑦ ᐱᔪᖕᓇᕋᔭᕐᓂᖅᐸᖏᑦ ᖃᖓᒃᑯᑐᐃᓐᓇᖅ. 
ᐊᔾᔨᓕᐅᕈᑎᓄᐊᕈᒪᔪᒍᑦ ᓄᕐᕋᐃᑦᒥᑦ.   

ᖃᓂᑖᓂᑦ ᕆᐊᓴᓘᑦ (Resolute) ᑕᓯᐅᑉ, ᐋᖅᕿᒃᓯᔪᖕᓇᓚᐅᖅᑐᒍᑦ ᑕᓯᐅᑉ ᐃᑎᓂᖓᑕ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ 
ᓄᓇᙳᐊᓕᐅᕐᓂᐊᕐᓗᑕ ᑕᓯᕐᒥᑦ ᒥᕆᑕ (Meretta) ᐊᑐᕐᓗᑕ ᐃᖃᓗᖕᓂᑦ ᓇᓂᓯᔾᔪᑎᒥᑦ ᐊᒻᒪᓗ ᖃᕆᑕᐅᔭᒧᑦ ᐃᓚᒋᔭᐅᔪᒥᑦ 
ᐊᓯᐅᔨᑦᑕᐃᓕᓂᐊᕐᓗᒍ ᐃᑎᓂᕐᒧᑦ ᑐᑭᓯᐅᒪᔾᔪᑏᑦ. ᓯᓚ ᐱᔾᔪᑎᒋᑉᓗᒍ ᐱᐊᓂᒍᖕᓇᓚᐅᖏᑕᕗᑦ ᓄᓇᙳᐊᓕᐅᕆᓂᖅ, ᑭᓯᐊᓂ ᑦᓵᕐ (Char) ᑕᓯᖅ 
ᓄᓇᙳᐊᓕᐅᕈᒪᔭᕗᑦ ᐊᐅᔭᐅᓂᐊᖅᑐᒥᑦ.  

 

ᐊᔾᔨ 2. ᓄᑖᑦ ᐊᔾᔨᓕᐅᕈᑏᑦ ᐃᓂᖏᑦ.  

ᐹᑑᔅ ᕿᑭᖅᑕᖅ: 

ᓇᓄᐃᑦ ᐃᑎᓪᓕᖓ-ᒥᑦ NWA ᖃᕆᑕᐅᔭᒃᑯᑦ ᐱᔪᖕᓇᓚᐅᖅᑕᕗᑦ ᐊᒻᒪᓗ ᐱᓕᕆᐊᕆᓗᒋᑦ ᒥᑭᔪᑦ ᐊᔾᔨᐅᕈᑎᒧᑦ ᐋᖅᕿᐅᒪᔪᑦ ᐅᐊᖕᓇᖓᓂᑦ 
ᓯᒡᔭᖓᓂᑦ (Hunting Camp) ᑕᓯᐅᑉ ᐊᒻᒪᓗ ᖁᕕᐊᓇᖅᑐᖅ, ᑕᒪᕐᒥᓗᒃᑖᖅ ᐊᔪᙱᑦᑐᑦ. ᓯᓚᓕᕆᔾᔪᑎ ᐱᓕᕆᐊᖑᓚᐅᖅᑐᖅ, ᐊᒻᒪᓗ ᒪᖁᖕᒥᑦ 
ᖃᐅᔨᓴᐃᔾᔪᑎ ᐃᓇᖏᖅᑕᐅᓚᐅᖅᑐᖅ ᐊᑐᖅᑕᐅᓚᐅᐱᓪᓚᒃᑐᒥᑦ ᐊᑐᖅᑕᐅᖏᓐᓇᕐᓂᐊᖅᑐᒧᑦ. ᐊᑐᕈᒪᔭᕗᑦ ᓱᓕ (Hunting Camp) ᑕᓯᖅ 
ᐱᕝᕕᐅᖃᑦᑕᕐᓂᕐᒧᑦ ᑕᓯᐅᓗᓂ ᐃᓂᐅᔪᒥᑦ ᐋᖅᕿᐅᒪᔪᓕᕆᓂᕐᒧᑦ, ᓯᓚᒥᑦ ᑎᑎᕋᐃᔪᓂᒃ ᐱᑕᖃᕐᒪᑦ ᐊᒻᒪᓗ ᐊᐳᑎᖃᕐᓂᕐᒥᒃ 
ᓈᓴᐅᑎᓂᒃ/ᑎᑎᖅᖃᓂᒃ ᒪᓂᒪᔪᓂᒃ. ᑲᓛᑦ ᓚᐱᓐ (Claude Labine) ᑳᒻᐳᓪ ᖃᐅᔨᓇᓱᒃᑐᓕᕆᔨᒃᑯᓐᓂᑦ ᐱᓕᕆᖃᑎᒋᔭᑉᑎᖕᓂᑦ ᐃᓚᐅᓚᐅᖏᑦᑐᖅ 
ᐅᑭᐅᖑᔪᖅ ᑭᓯᐊᓂ ᐃᓚᐅᖏᓐᓇᖅᑐᖅ ᓯᓚᓕᕆᔾᔪᑎ ᐱᓕᕆᐊᖑᓂᖓᓄᑦ ᐊᒻᒪᓗ ᓈᓴᐅᑎᓂᒃ/ᑎᑎᖅᖃᓂᒃ ᑎᑎᕋᖅᑕᐅᓯᒪᔪᓂᒃ.  

ᑎᑎᖅᖃᐅᑏᑦ ᓂᕐᔪᑏᑦ ᖃᐅᔨᔭᐅᔪᓂᑦ (NWA): 

ᐊᑯᓪᓕᕈᕐᕕᒃ 5-ᒥᑦ ᐃᖏᕐᕋᓂᑉᑎᖕᓂᑦ ᖃᐅᔨᓚᐅᖏᑦᑐᒍᑦ ᓂᕐᔪᑎᓂᒃ NWA-ᒥᑦ, ᐊᔾᔨᐅᖏᑦᑐᕆᓚᐅᖅᑕᕗᑦ, ᒥᑭᔪᖅ ᖃᖓᑕᓲᒃᑰᖅᑎᓪᓗᑕ 
ᐅᑭᐅᖑᔪᖅ ᑕᑯᑦᑎᐊᕐᓇᙱᓐᓂᖅᓴᐅᓚᐅᖅᑐᖅ ᖁᓕᒥᒎᓕᒃᑰᕐᓗᓂᑦ ᑕᑯᔪᖕᓇᖅᑕᑉᑎᖕᓂᑦ.  ᑕᑯᓚᐅᖅᑐᒍᑦ ᐅᒥᖕᒪᓂᒃ, ᑑᒑᓕᖕᓂᑦ ᐊᒻᒪᓗ 
ᓇᑦᑎᕐᓂᑦ ᓂᒋᐊᓂᑦ ᐹᑑᔅ ᕿᑭᖅᑕᐅᑉ ᐅᑎᖅᐸᓪᓕᐊᑉᓗᑕ ᑯᐊᓐᐅᐊᓕᔅ ᕿᑭᖅᑕᒧᑦ.   
 
 
ᓄᓇᓕᖕᒥᑦ ᐅᖃᖃᑎᖃᕐᓂᖅ ᐃᒻᒪᓗ ᐃᓚᐅᑎᑦᑎᓂᖅ:  
 
ᐅᑭᐅᖑᔪᖅ ᐱᓕᕆᖃᑎᒋᔪᖕᓇᓚᐅᖅᑕᕗᑦ ᑎᐊᐱ ᐃᖃᓗᒃ ᓄᕐᕋᐃᑦᒥᑦ ᐊᒻᒪᓗ ᐊᑯᓪᓕᕈᕐᕕᖕᒥᑦ ᐱᓕᕆᓂᖓ ᖁᕕᐊᒋᑦᑎᐊᖃᑦᑕᖅᑕᕗᑦ. 
ᐊᓕᐊᓇᐃᒋᑦᑎᐊᓚᐅᕐᒥᔭᕗᑦ ᑕᑯᖃᑦᑕᖅᖢᑎᒍᑦ ᐱᖃᑎᒋᑉᓗᒋᓪᓗ ᐊᒥᓱᐃᑦ ᐃᓄᐃᑦ ᐃᖃᓪᓕᐊᕐᔪᐊᕐᓇᐅᑎᓪᓗᒍ.  ᐅᑐᕈᔾᔨᓚᐅᖅᑐᒍᑦ 
ᐃᑯᒪᓅᖅᑐᓂᒃ ᐃᑰᑕᓂᒃ ᐊᒻᒪᓗ ᓄᐊ ᐸᑲᓪ ᐃᑰᑕᐃᖃᑕᐅᓚᐅᖅᑐᖅ ᐊᒡᓗᓂᒃ ᐃᖃᓗᒃᓯᐅᖅᑐᓄᑦ ᐊᑕᐅᑦᑎᒃᑯᑦ ᐆᒃᑐᕋᖅᖢᑎᒍᑦ ᓯᑰᑉ 
ᐃᑉᔪᑎᒋᓂᖓ, ᐊᔪᙱᓐᓂᖃᑦᑎᐊᓚᐅᕐᒥᔪᖅᑕᐅᖅ ᖃᐅᔨᓇᓱᖕᓂᕐᒧᑦ ᓈᓴᐅᑎᓄᑦ/ᑎᑎᖅᖃᓄᑦ. ᑕᐃᒪᓐᓇᐃᒃᑲᓐᓂᕈᒪᔪᒍᑦ ᖃᐃᔪᒥᑦ ᓄᕐᕋᐃᑦᒥ 
ᐊᔪᙱᒃᑯᑉᑕ.  ᖃᐅᔨᔪᒪᑦᑎᐊᖅᑐᖓ ᑭᓇᑐᐃᓐᓇᒥᒃ ᓇᓄᐃᑦ ᐃᓪᓕᖓᓄᙵᐅᔪᖃᕐᓂᐊᖅᐸᑦ (ᐅᕝᕙᓘᓐᓃᑦ ᖃᓂᑕᖓᓄᑦ) ᐅᑭᐅᖑᔪᒥᑦ. 
ᐃᑲᔪᑦᑎᐊᕋᔭᖅᑐᖅ ᖃᐅᔨᒋᐊᕐᓗᒍ ᓯᓚᓕᕆᔾᔪᑎ. ᖃᑉᓯᐊᕐᔪᖕᓂᑦ ᓯᓚ ᐱᔾᔪᑎᒋᑉᓗᒍ ᓄᖅᖃᖓᔭᕆᐊᖃᓚᐅᖅᑐᒍᑦ ᐅᑭᐅᖑᔪᖅ ᐊᒻᒪᓗ 
ᐱᕕᖃᕈᖕᓃᖅᖢᑕ, ᑭᓯᐊᓂ ᐊᕐᕌᒍ ᑕᐃᒪᑐᖅ ᐊᒥᓲᓂᖅᓴᓂᒃ ᐅᖃᖃᑎᖃᕈᖕᓇᕐᓂᐊᖅᐳᒍᑦ ᓯᑯᐃᑦ ᖃᓄᐃᓐᓂᕆᔭᖏᑦᑕ ᐅᑭᐅᓂᑦ ᐊᓂᒍᓵᖅᑐᓂᑦ 
ᒥᒃᓵᓄᑦ.  
   
 ᓯᕗᓂᒃᓴᒥᑦ ᐸᕐᓇᐅᑏᑦ ᒥᐊᓂᕆᔭᐅᔪᑦ ᐃᓂᐅᔪᓂᒃ ᐊᒻᒪᓗ ᑕᒪᐃᓐᓅᖓᔪᒃᑯᑦ ᐱᓕᕆᐊᖅ ᐱᕙᓪᓕᐊᓂᖓᓄᑦ: 

ᑕᒪᐃᓐᓅᖓᔪᒃᑯᑦ ᐱᓕᕆᐊᕐᒧᑦ ᐸᕐᓇᐅᑏᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᖅᑕᐅᓂᖏᑦ ᑕᓯᕐᒥᑦ ᓯᑯᐃᑦ ᖃᓄᐃᓐᓂᕆᔭᖏᑦ ᑎᑎᕋᐅᓯᕆᓂᐊᕐᓗᒋᑦ 
ᐊᕐᕌᒍᑕᒫᒃᑯᑦ ᐊᔾᔨᒌᙱᓐᓂᐅᖃᑦᑕᖅᑐᑦ.  NWA-ᒥᑦ ᐱᓕᕆᐊᕆᖃᑦᑕᕈᒪᔭᕗᑦ ᓯᓚᓕᕆᕝᕕᒃ ᐊᒻᒪᓗ ᐃᓚᓯᕋᑕᕐᓗᑕ ᖃᖓᑦᑕᖅᑎᑕᐅᓯᒪᔪᒧᑦ 
ᐊᑐᖅᑐᒥᒃ (ᐊᑐᕐᓂᐊᖅᑐᖅ ᑮᓇᐅᔭᐃᑦ ᐊᑭᖏᓐᓄᑦ ᐊᒻᒪᓗ ᐊᔪᙱᓐᓂᕆᔭᖓᓄᑦ ᓄᑖᖅ ᖃᕆᑕᐅᔭᒃᑰᕈᖕᓇᐅᑎ  Star Link ᐱᔨᑦᑎᕋᐅᑎ).  



 

ᓯᑯᐃᑦ ᒥᒃᓵᓄᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐊᐅᖕᓂᖏᓐᓄᑦ ᓈᓴᐅᑏᑦ ᐊᔾᔨᓕᐅᕈᑎᒥᑦ ᐱᔭᐅᔪᑦ ᓴᖅᕿᑕᐅᓯᒪᓗᒃᑖᖅᑐᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒋᔭᒻᓂᑦ: https://sites.utm.utoronto.ca/brown/content/lake-ice-cover-dates-nunavut. ᓯᓚᒧᑦ 
ᓈᓴᐅᑏᑦ/ᑎᑎᖅᖃᐃᑦ NWA ᓯᓚᓕᕆᕝᕕᖕᒥᑦ ᐊᒻᒪᓗ ᖃᐅᓱᐃᑦᑐᒥᑦ ᓯᓚᓕᕆᕝᕕᖕᓂᑦ ᐊᑐᖅᑕᐅᔪᑦ ᑕᓯᕐᒥᑦ ᓯᑯᓕᕆᓂᕐᒧᑦ ᐱᓕᕆᐊᖑᔪᒥᑦ, 
ᐊᔾᔨᒋᓕᖅᖢᒍ ᓯᑯ ᖄᖓᓃᑦᑐᖅ ᓯᓚᒧᑦ ᑎᑎᕋᖅᓯᒪᔪᑦ ᐱᑕᖃᕐᓂᓕᒫᖏᓐᓄᑦ.  

ᐊᑕᐅᓯᖅ ᐅᖃᓕᒫᒐᓕᐊᖑᓚᐅᖅᑐᖅ ᐱᓕᕆᖃᑎᒋᑉᓗᒍ ᑳᑎ ᔭᖕ ᑕᐅᑐᒐᖃᖅᑐᖅ ᓇᓄᐃᑦ ᐃᓪᓕᖓᓂᑦ ᓈᓴᐅᑎᓂᒃ/ᑎᑎᖅᖃᓂᒃ  ᐊᒻᒪᓗ 
ᐊᑕᐅᓯᖅ ᑕᑯᒃᓴᐅᑎᑦᑎᑉᓗᓂ ᖃᓄᐃᖓᓂᕆᔭᖓᑕ ᐅᑭᐅᖅᑕᖅᑐᒥᑦ (Arctic) ᑕᓯᐅᑉ ᓯᑯᖓ 2022-ᒥᑦ:  

ᔭᖕ (Young KL), ᐳᕋᐅᓐ (Brown LC). 2023-ᒥᑦ ᓂᒡᓕᓇᕐᓂᕐᒧᑦ ᐆᓇᕐᓂᕐᒧᑦ ᐊᒻᒪᓗ ᒪᖁᖃᑦᑕᕐᓂᕐᒧᑦ ᖃᓐᓂᖃᑦᑕᕐᓂᕐᒧᑦ 
ᖃᓄᐃᓕᐅᕐᓂᐅᔪᑦ ᐅᑭᐅᑉ ᐃᓗᐊᓃᖃᑕᐅᔪᓂᑦ ᓇᓄᐃᑦ ᐃᓪᓕᖓᓂᑦ - ᕈᐊᒻᓴᕐ ᖃᐅᓯᕐᓂᖅ ᓄᓇ ᐱᒻᒪᕆᐅᔪᖅ, ᓄᓇᕗᑦ ᖃᐅᓯᕐᓂᖅ 
ᓄᓇᐃᑦ 43, 68, https://doi.org/10.1007/s13157-023-01712-4 

ᐳᕋᐅᓐ (Brown LC) ᐊᒻᒪᓗ ᑑᒌ (Duguay CR). 2022. ᑕᓯᕐᒥᑦ ᓯᑯ [ᐅᑭᐅᖅᑕᖅᑐᒥᑦ ᐅᓂᑉᑳᒧᑦ ᐊᓕᓚᒧᒥᑦ 2022],  
https://arctic.noaa.gov/Report-Card/Report-Card-2022/ArtMID/8054/ArticleID/1002/Lake-Ice, DOI: 
10.25923/1v84-vt30  

 
 

ᐱᖓᓱᓂᒃ ᑕᑯᔭᒃᓴᖃᖅᑎᑦᑎᓚᐅᖅᑐᑦ ᐊᕐᕌᓂᒥᑦ ᐊᑐᖅᖢᒋᑦ ᐱᓕᕆᕝᕕᐅᔪᒥᑦ ᓈᓴᐅᑏᑦ/ᑎᑎᖅᖃᐃᑦ ᑲᑎᑕᐅᓚᐅᖅᑐᑦ, ᐊᒻᒪᓗ 
ᐱᒃᑲᓐᓂᕐᓂᐊᖅᑐᑦ ᐋᒡᔪᓕᕐᕕᖕᒥᑦ: 

ᓖᓐ (Lane B) ᐊᒻᒪᓗ ᐳᕋᐅᓐ (Brown LC). ᕿᒥᕐᕈᓂᖅ ᐊᔾᔨᒌᙱᓐᓂᐅᖃᑦᑕᖅᑐᓂᒃ ᐊᐳᑎᒥᑦ ᐊᒻᒪᓗ ᑕᓯᕐᒥᑦ ᓯᑯᓂᒃ ᐊᑐᖅᖢᑎᒃ 
ᖃᕆᑕᐅᔭᒃᑯᑦ ᐊᔾᔨᓕᐅᖅᑕᐅᔪᓂᒃ ᐊᔾᔨᓂᒃ ᑲᓇᑕᐅᑉ ᖁᑦᑎᒃᑐᖅ ᐅᑭᐅᖅᑕᖅᑐᖓᓂᑦ. ᐅᖃᓪᓚᖕᓂᒃᑯᑦ ᑕᑯᑎᑦᑎᓂᖅ, ᑲᓇᑕᒥᑦ 
ᓄᓇᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎ ᑲᑎᒪᓂᖓᑦ, ᐹᓐᕝ-ᒥᑦ, ᓄᕐᕋᐃᑦ 2023 

ᕈᐊᐱᓐᓴᓐ (Robinson A) ᐊᒻᒪᓗ ᐳᕋᐅᓐ (Brown LC).  ᑕᐅᑐᖔᖅᖢᒋᑦ ᑕᑯᔭᐅᔪᑦ ᐊᒻᒪᓗ ᐃᔾᔪᐊᖅᓯᒪᔪᑦ ᐲᖅᓯᕝᕕᐅᖄᖅᑎᓪᓗᒋᑦ 

ᐆᓐᓇᖅᑐᖅ ᒥᑭᑦᑐᖅ (Small) ᑕᓯᕐᒧᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᓯᑯᖃᙱᑎᓪᓗᒍᒥᑦ (ᐊᑯᓪᓕᕈᕐᕕᒃ: 2019, 2021 ᐊᒻᒪᓗ 2022). 

ᐅᖃᓪᓚᖕᓂᒃᑯᑦ ᑕᑯᑎᑦᑎᓂᖅ, ᑲᓇᑕᒥᑦ ᓄᓇᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎ ᑲᑎᒪᓂᖓᑦ, ᐹᓐᕝ-ᒥᑦ, ᓄᕐᕋᐃᑦ 2023 

ᓖᓐ (Lane B) ᐊᒻᒪᓗ ᐳᕋᐅᓐ (Brown LC). ᕿᒥᕐᕈᓂᖅ ᐊᔾᔨᒌᙱᓐᓂᐅᖃᑦᑕᖅᑐᓂᒃ ᐊᐳᑎᒥᑦ ᐊᒻᒪᓗ ᑕᓯᕐᒥᑦ ᓯᑯᓂᒃ ᐊᑐᖅᖢᑎᒃ 

ᖃᕆᑕᐅᔭᒃᑯᑦ ᐊᔾᔨᓕᐅᖅᑕᐅᔪᓂᒃ ᐊᔾᔨᓂᒃ ᑲᓇᑕᐅᑉ ᖁᑦᑎᒃᑐᖅ ᐅᑭᐅᖅᑕᖅᑐᖓᓂᑦ. ᐅᖃᓪᓚᖕᓂᒃᑯᑦ ᑕᑯᑎᑦᑎᓂᖅ, ᑯᐃᓐᔅ 

ᐅᐊᖕᓇᖅᐸᓯᖕᒥᑦ ᖃᐅᔨᓴᐃᓂᕐᒧᑦ ᑲᑎᒪᓂᕐᒥᑦ, ᑭᖕᔅᑕᓐ-ᒥᑦ, ᑎᕆᒡᓗᐃᑦ 2023 [ᐊᔾᔨᖓ ᐊᑎᖓ – ᓄᑖᙳᖅᑎᖅᓯᒪᔪᑦ CGU 

ᐃᓕᓴᖅᑏᑦ ᑲᑎᒪᓂᖏᓐᓂᑦ] 

ᕈᐊᐱᓐᓴᓐ (Robinson A) ᐊᒻᒪᓗ ᐳᕋᐅᓐ (Brown LC). ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᑦ ᐃᔾᔪᐊᖅᓯᒪᔪᑦ ᐊᒻᒪᓗ ᑕᑯᔭᐅᔪᑦ 
ᐲᖅᓯᕝᕕᐅᖄᖅᑎᓪᓗᒋᑦ ᐆᓐᓇᖅᑐᖅ ᒥᑭᑦᑐᖅ (Small) ᑕᓯᕐᒧᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᓯᑯᖃᙱᑎᓪᓗᒍᒥᑦ (ᐊᑯᓪᓕᕈᕐᕕᒃ: 2019, 
2021 ᐊᒻᒪᓗ 2022).  ᓴᓂᕋᕐᒧᐊᖅᑐᒃᓴᖅ, ᐊᒥᐊᓕᑲᒥᑦ ᓄᓇᓕᕆᓂᕐᒧᑦ ᑲᑐᔾᔨᖃᑎᒌᑦ, ᓵᓐ ᕗᕌᓐᓯᔅᑯ-ᒥᑦ, ᐋᒡᔪᓕᕐᕕᒃ 11-14, 2023.  

 
ᓇᓗᓇᐃᖅᑐᖓ ᖃᐅᔨᒪᓂᓗᒃᑖᒻᓄᑦ ᑐᑭᓯᐅᒪᔾᔪᑏᑦ ᓇᓚᐅᑦᑎᓯᒪᖕᒪᑕ ᐊᒻᒪᓗ ᐱᐊᓂᒃᓯᒪᑉᓗᑎᒃ.  

